
	БОСНА И ХЕРЦЕГОВИНА

Агенција за заштиту личних података 

у Босни и Херцеговини

С а р а ј е в о


Broj: UP1 JN  05-2-16-20-8-12/16 
Dana: 12.04.2016. 
Na osnovu člana 69. stav (1) tačka b), stava (2) tačka e), člana 70. stav (4) Zakona o javnim nabavkama Bosne i Hercegovine („Službeni glasnik BiH,“ broj: 39/14) i člana 3. Pravilnika o internim procedurama stvaranja i evidentiranja obaveza  i načinu potpisivanja finansijske dokumentacije, direktor Agencije za  zaštitu ličnih  podataka  u  Bosni  i  Hercegovini 
d o n o s i:
O  D  L  U  K  U  
o poništenju konkurentskog postupka za nabavku usluge servisiranja i održavanja vozila u vlasništvu Agencije
Član 1.
Prihvata se preporuka Komisije za javne nabavke Agencije za zaštitu ličnih podataka u BiH (u daljem tekstu: Komisija) i poništava se postupak javne nabavke usluge servisiranja i održavanja vozila u vlasništvu Agencije br: UP1 05-2-16-20-8/16.

                                                                      Član 2.

Za izvršenje ove Odluke zadužuje se Sektor za administraciju.
                                                                      Član 3.

Ova Odluka objavit će se na Web stranici Agencije, istovremeno sa upućivanjem obavijesti ponuđačima koji su učestvovali u postupku javne nabavke.

                                                                        Član 4.

Ova Odluka stupa na snagu danom donošenja.

O b r a z l o ž e nj e

Odlukom br.05-2-16-20-296-2/16 od 22.03.2016. pokrenut je konkurentski  postupak za nabavku usluge servisiranja i održavanja vozila u vlasništvu Agencije (u daljem tekstu: Ugovorni organ), koji je objavljen na portalu Agencije za javne nabavke i na Web stranici Agencije za zaštitu ličnih podataka u BiH.
Komisija za javne nabavke je dana 29.03.2016. uputila konkurentske zahtjeve za dostavu ponuda sljedećim ponuđačima.

· AUTOSERVIS „IMS“ S.P. Briježdja bb, Pale

· AUTOSIMANIĆ d.o.o., Adema Buče 234, Sarajevo

· AC GUATTRO d.o.o., Put života 1, Sarajevo

Ponuđači: Obrtnička radnja autoservis Deas d.o.o., Sarajevo, BBS Europe, Sarajevo PORSCHE BH , Sarajevo, Autodelta d.o.o. , Sarajevo, SARADIS d.o.o. , Sarajevo,  TRIAB d.o.o., Sarajevo i Unis automobili i dijelovi  d.o.o. Sarajevo su preuzeli tendersku dokumentaciju sa portala Agencije za javne nabavke o čemu je Komisija blagovremeno obavještena od strane Agencije za javne nabavke BiH.

Dana 31.03.2016. tendersku dokumentaciju sa Web stranice Agencije za zaštitu ličnih podataka u BiH preuzeo je ponuđač BUNJO  d.o.o. , Sarajevo

Rok za dostavljanje ponuda bio je 11.04.2016. do 12 sati, na protokol Ugovornog organa, ul. Vilsonovo šetalište 10., Sarajevo.

Do utvrđenog roka za dostavu ponuda, na protokol Ugovornog organa su prispjele ČETIRI ponude.

Komisija za javne nabavke u sastavu: Dragan Savić – predsjednik, Zdravko Logor – zamjenski član, Ivanka Tešanović – član i Selma Maksumić – sekretar, imenovana od strane Ugovornog organa pristupila je dana 11.04.2016. u 13 h, otvaranju ponuda.

Prilikom evaluacije ponuda Komisija za javne nabavke Ugovornog organa je utvrdila sljedeće:

Na osnovu evaluiranja ponuda ponuđač AUTOSERVIS IMS S.P., Pale, dostavio je najpovoljniju ponudu za nabavku usluge servisiranja i održavanja vozila u vlasništvu Agencije.

Međutim, najpovoljnija ponuda glasi na 9.195,00 KM, što premašuje planirana sredstva u budžetu za 2016. godinu  ( koja iznose 8.000,00 KM).
Komisija je u skladu sa navedenim, rukovodiocu Ugovornog organa dostavila Izvještaj sa preporukom za poništenje predmetnog postupka javne nabavke, a koju je rukovodilac Ugovornog organa prihvatio.

Na osnovu navedenog, donosi se Odluka kao u dispozitivu.

POUKA O PRAVNOM LIJEKU:

U skladu sa članom 101. stav (1) tačka d) zakona o javnim nabavkama BiH, protiv ove odluke može se izjaviti žalba ugovornom organu, najkasnije u roku od 10 (deset) dana od dana prijema ove odluke.

Dostaviti:                                                                                              D I R E K T O R
1. Odsjek za rač. mat. poslove
2. Web - redakciji AZLP                                                               Petar Kovačević
3. Svim ponuđačima (1x)                                                            
4. a/a     
Sarajevo-Сарајево, Vilsonovo šetalište broj 10 - Вилсоново шеталиште број 10  

 tel/тел ++387 33 726-250,  faks/факс 726-251 

